
Кіріспе

Халықаралық қауымдастықты дамыту құралы ретінде дипломатияның маңызы өте зор. Дипломатиялық қызметтің жұмысы дипломатияның ең басты құралы болып, халықаралық аренадағы мемлекеттің мүддесін қамтамасыз етуге бағытталған. Англия дипломатиясы классикалық дипломатия ретінде, өз кезегінде эталон секілді, ол XIX-XX ғғ. әлемдік дипломатияның дамуына зор ықпал етті. Одақтың 50 елдерінің және басқа да мемлекеттердің дипломатиясы ағылшын дипломатиясының әсерімен дамыды.  

    Қазіргі таңдағы экономикалық климаттағы халықаралық қатынастар ерекше маңызға ие. Әлем өзгерістерге толып жатыр. Мысалға, экономикалық қуаттылық шығыс бағытта, яғни Азия бағытында жылжып келеді. 

   Ұлыбритания – Біріккен Ұлттар Ұйымы, НАТО және Одаққа белді мүше болып табылады және әлемнің көптеген нүктелерімен байланысы бар ел. Ұлыбританияның  Сыртқы Істер министрлігі немесе  The Foreign and Commonwealth Office – (‘the FCO’ or ‘the Foreign Office’ for short) – ерекше ұлттық актив болуымен қатар, елшіліктер мен консулдықтардың халықаралық жүйесі болып табылады. 

    Әлемдік дипломатиялық тәжірибеге британдық дипломатиялық қызметтің қосқан үлесі өлшеусіз. Ұлыбританияның өзге мемлекеттермен қарым-қатынасының өсуі белгілі бір ретте халықаралық байланыстар орнату және осы қызметті атқаратын кәсіби қызметкерлерден тұратын тұрақты аппарат құру қажеттілігі туындады. Бұл аппарат дипломатиялық қызмет немесе  шетел қызметі деп аталған. Ұлыбританияның дипломатиялық қызметте өте ауқымды тәжірибесі бар ел. Британ дипломатиясы мен дипломатиялық қызметінің тарихы шетелдермен сауда қарым-қатынасын орнату мақсатында 1303 жылғы Көпес хартиясын қабылдаудан бастау алады.

1.  Англияның дипломатиялық қызметінің даму тенденциясы

1.1. Англиядағы дипломатиялық қызметтің пайда болуы және дамуы
   Британ корольдігі ең бірінші болып, дипломатия тарихында жаңа бетті аша отырып дипломатиялық өкілдерді шетелге жіберген. Нидерланд және Даниядан кейін Ұлыбритания үшінші кезекте шетел дипломаттарының иммунитеттерін мойындап, дипломатиялық құқықтың қалыптасуына өзіндік үлек қосты.

    Ерте кезден, XVI-XVII ғасырларда, Ұлыбританияда сыртқы байланыстармен айналысатын жеке кәсіби мемлекеттік қызмет сферасы қалыптаса бастайды.

   Англияның дипломатиялық қызметінің тарихы терең тарих қойнауымен астасып жатыр. Дипломатиялық қызмет мекемелерінің, олардың бастапқы құрылғанынан бері, әсіресе, корольдік билікке байланысты болды. 1377 жылы монарх өзге де істермен қатар сыртқы істермен айналысу үшін хатшы қызметін тағайындайды. Ал 1540 жылы VIII Генрих Тюдор ерекше дипломатиялық істерді атқаратын 2 хатшы тағайындайды [1,с.21].
    Ғасыр өткеннен кейін хатшылардың қызметі, қандай мемлекетпен қарым-қатынасқа түсу қажеттігіне байланысты кеңейе түседі. 1660 жылдан бастап хатшыларға ресми атақ берілетін болады. Оның біреуіне мемлекеттік хатшы болып, Солтүстік департамент (герман мемлекеттерімен қатынас, Нидерланд, Солтүстік Еуропаның бірқатар елдері және Ресей қоса есептегенде) істері бойынша қызмет атқаратын болса, келесі хатшы – мемлекеттік хатшы болып Оңтүстік департамент (батыс Еуропаның католиктік елдері, Швейцария, Осман империясы және өзге де елдер) істері бойынша қызметке тағайындалды. Әлбетте, хатшылардың  орынбасарлары мен кішігірім шенеуніктер аппараты құрылады. Бұл жылдардағы кадрлардың кәсіби біліктілігі туралы сөз қозғауға тура келмейді, өйткені дипломатиялық қызметке іскер қабілеттеріне қарап емес, корольдің айтуымен тағайындалатын. 

   Ағылшын Сыртқы Істер Министрлігі туралы еңбегінде елші сэр Джон Тиллей, басында атап өткен жағдай болған шығар, бірақ кейінірек екі мемлекеттік хатшының біреуі – ішкі дипломатиялық қызметпен, ал екіншісі – қауым алдына шыққан деп өз ойын айтады [2,с.141]. Бірақ уақыт өткеннен кейін әрбір мемлекеттік хатшыға орынбасар тағайындалады. Алғашында, бұл аталған қызмет қазіргі уақыттағы тұрақты немесе министрдің орынбасары қызметіне ұқсамаған. Ол қызмет көбіне қазіргі министрдің жеке хатшысы қызметімен пара-пар болды. Атап өтетін жағдай, осындай қызметке иеленген алғашқы тұлға Ұлыбританиядағы ағылшындық емес, неміс ұлтының өкілі болатын. 

   1640  жылы екі мемлекеттік хатшылардың міндеттер шеңбері бөліне бастайды. Солтүстік департамент – Франциямен, Голландиямен, Германиямен және балтық елдерімен хат алмасуды жүргізсе, ал Оңтүстік департамент – Испания, Фландрия және Италиямен хат алмасуды реттеді. Иеліктері Балкан түбегінен Венгер жазығына дейінгі кең ауқымды алып жатқан Оттаман империясымен қарым-қатынасты жүргізу істерімен, Левантиялық сауда қоғамы айналысты. 

  Отар елдермен хат алмасудың көптігі 1768 жылы, тек қан отарлардың істерімен айналысатын  үшінші мемлекеттік хатшылықты құруды қажет етті. Алайда, он төрт жыл бойы екі мемлекеттік департамент елдің ішкі және сыртқы істерімен айналысуды жалғастырды [2,с.150]. 1782 жылы ғана маркиз Рокингемнің  үкіметі уақытша билікке келгенде міндеттердің бөлінуі орын алды. Ішкі істер министрлігі (Home Office) деген атқа ие болған, Оңтүстік департаментке ішкі істермен айналысу тапсырылса, ал Сыртқы істер министрлігі деп аталған (Foreign Office) Солтүстік департаментті Чарльз Джеймс Фокс басқарды. 

  Осындай түрде қызметтердің бөлінуіне француз одақтастарымен келісе отырып Лондондағы үкіметпен бейбіт келісімді дайындауға келген америкалық өкілдер: Бенджамин Франклин, Джон Адамс және Джон Джей ықпал еткен. Сол кезеңде  Лондонда бөлініп кеткен он үш отар елдермен қалай іс жүргізу туралы  сұрақ туындаған: алдыңғы уақыттағыдай отарлардың мекемесімен немесе шетел державасымен – Сыртқы істер министрлігі айналысатын болды. 

   1961 жылғы дипломатиялық қызмет туралы Вена конвенциясында «мемлекеттер және тұрақты дипломатиялық өкілдіктер арасындағы байланыс өзара келісім арқылы жүзеге асады» деп көрсетілген [3,с.2].

    1815 жылғы Вена конгрессіне дейін Англияда мойындалған дипломатиялық қызмет болмаған. Лорд Стретфорд-де-Редклиф өз сөзінде: «Мен дипломатиялық қызметке қабылданғанда, ол әлі қалыптаспаған болатын», - деп атап көрсеткен [4,с.116.]. XVIII ғасырда тек қана 2 мемлекеттік департамен болған: солтүстік және оңтүстік. Бірақ, бұл екі департамент сыртқы және ішкі істермен жүйелі түрде жұмыс істемеді. Питт премьер-министр қызметіне тағайындалғанда, оның канцеляриясында 2 көмекші хатшысы және тоғыз шенеуніктері болып, барлығы сан түрлі міндеттер атқарған. 1782 жылда солтүстік департамент шетел департаменті, ал 1790 жылы бұл департамент Даунинг-стритқа ауысқаннан кейін, Ұлыбританияның сырт қы істер министрлігінің негізі қаланған болатын [4,с.117].  Жылына 1500 фунт стерлинг жалақысы бекітілген, министрдің тұрақты көмекшісі қызметі тағайындалады. Оған бас клерк, 2 үлкен клерк, 9 кіші клерк латын тілінен хатшы және хаттарды оқушы көмектесетін. 1822 жылы бұл аппарат кеңейіп, шетел миссияларына жіберілетін шенеуніктердің штатын құруда алғашқы қадамдар жасалды. 

    Бұл кезеңге дейін елші оған жеке ұсынған жас мамандардан қызметкерлерді тағайындайтын болған. Мемлекет жас мамандарға жалақы төлемейтін, бірақ кей жағдайларда елшінің жалақысынан сыйақы тағайындайтын. Олар елшілікте өмір сүріп, сол кезеңдегі аталған «елшінің жанұясы»-на  кірген  [4,с.118].

1.2. Джордж Каннинг – саяси қайраткер

   Джордж Каннинг (1770 ж. 11 сәуір – 1827 жыл 8 тамыз) – ағылшындық саяси қайраткер, тори партиясының либерал өкілі. Еуропадағы Наполеон соғысы жылдарында Англиядағы 1807 жылдың наурызынан қазанға дейін 1809 жылдың Сыртқы істер министрі қызметін атқарған. Өз өмір жолын Англияның премьер-министрі қызметінде аяқтады.

  Джордж Каннинг – 1770 жылдың 11 сәуірінде қарапайым заңгер отбасында дүниеге келген. Оның атасы – ауқатты ирландық жер иесі. Жастайынан әкесінен айырылып, жетім қалады. Каннингті өз қамқорлығына жиен ағасы алып, оны жасөспірім кезінде Итонға, кейіннен Окфорд университетінің  Крайс-Черч-колледжінде білімін шыңдауға көмектескен [6].   1791 жылы «Линкольнз Инн» заң мектебіне түсіп, бірақ кейін саяси қызметтті таңдаған. Кіші Уильям Питтке таныстырылып, оның қамқорлығымен 1793 жылы парламентте орын алады. Питтің саясатын парламентте барынша қолдап, оның баспасөзде де шебер қорғаушысы бола білді. Сонымен қатар, «Anti-Jacobin» тори партиясының журналының қызметіне де атсалысқан.   Өзін тезарада керемет сөз шебері ретінде көрсетіп, 1796 жылы Питтің кабинеті тұсында Сыртқы істер министрінің көмекшісі қызметіне тағайындалады. Қызмет баспалдығы бойынша көтерілуі басталып, Каннинг – 1799 жылы Үндістандағы департаменттің арнайы өкілі және 1800 жылы біріккен әскери қазынашылыққа тағайындалады.   
    1801 жылы Каннинг пен Питт қызметтен кетіп, бірақ 1804 жылы үкіметке қайта келеді. 1806 жылғы Питтің өлімінен кейін Каннинг және оның жақтастары қызметтен кететтіндерін жариялап, 1807 жылдың наурызына дейінгі кезеңде оппозицияда болады. 1807 жылдан бастап Каннинг – Португалиядағы елші, екі жылдан кейін бақылау палатасының төрағасы ретінде үкіметке қайта келеді [2,с.152]. Каролина королевасы ісіне байланысты келіспеушіліктер туындап, IV Георг тұсында қайтадан қызметтен кетуге мәжбүр болады. Каннинг ендігі кезекте Үндістандағы Бенгалияға генерал-губернатор қызметімен жүзуге дайындалып жатқанда, 1822 жылдың тамызында сыртқы істер министрі және қауымдар палатасының спикері Каслри қайтыс болады. 1822 жылдың қыркүйегінде босаған қызметке Каннинг тағайындалады [2,с.153].  

   Каннинг континентальді державалардың саясатына қиыс қарап, 1823 жылы Англияны «Қасиетті Одақтан» шығарады. Каннинг басқа елдердің ішкі істеріне араласпау принципін ұстанды. Ол 1823 жылы VII Фердинандтың билігін қалпына келтіру үшін Испанияның конституциялық партиясына көмектесуге әзір екендігін білдіреді. Алайда консерваторлардың өздері де Каннингті Францияның Испания әскери флотын қолдануға қарсылығын мақұлдап, Оңтүстік Америкадағы азаттық қозғалыстарды басу үшін Испанияға көмектесуге шақырды. Оңтүстік Америкадағы жаңа мемлекеттерге қатысты сәтті саясат Каннингтің 1826 жылы «мен Ескі дүниеде тепе-теңдікті қалпына келтіру үшін, Жаңа дүниеде өмірді жақтым» деген сөздерін айтуға негіз болады [6].

  Сыртқы істер министрі қызметін Каннинг 1827 жылдың сәуірі, кабинеттің басшысы болғанға дейін атқарды. 1822 -1827 жылдар аралығында Каннинг ағылшындық мемлекеттік қайраткерлердің ішіндегі ең көрнектісі болды. Өз Отанына өзінің қатаң саясатымен ауқымды қызмет көрсетіп, нәтижесінде Ұлыбританияға халықаралық аренадағы ықпалды жағдайды қамтамасыз етті. Каннингтің сыртқы саясатының ең басты бағыты Еуропаны дүр сілкіндірген грек мәселесін шешуге бағытталды. 1821 жылы Грецияда Турцияға қарсы көтеріліс басталғаны белгілі. Каннинг Ресейдің интервенциясын, гректерге көмектесе отырып алдын алғысы келді. Альтернативтік шешім ретінде ол Ұлыбритания, Ресей және Франция арасындағы үшжақты келісімді ұсынды. Осы саясаттың нәтижесі - 1827 жылдың 6 шілдедегі Лондон конвенциясы болды. Бұл келісім бойынша түрік сұлтаны Грекияға жыл сайынғы алым-салық шартымен автономия берді. Каннингтің тұсында Ұлыбритания Латын Америкасындағы бірқатар испан жерлерінің тәуелсіздігін мойындады. Өзінің сыртқы саясатындағы ең басты міндеті ретінде, Каннинг елдің мәдени күшінің қалыпты дамуын және бейбітшілікті  көздеу болды. Каннинг алғаш рет саясатты тұрақты қылып, Ұлыбританияның еуропалық істерге араласпауын және «Қасиетті Одақтан» шығуына атсалысты. Джордж Каннинг -  Ұлыбританияның сыртқы саясатын жүргізуде орасан зор еңбек атқарған тарих көрсетіп отыр.

1.3. Форин офис құрылымы және қызметі
    Британ дипломатиясының ұйымдастыру формасын жетілдіруде ең маңызды қадам – 1782 жылғы (Солтүстік департамент негізінде) бірегей орталықтандырылған дипломатиялық мекеменің, қазір де өзінің атауын сақтап қалған – Форин офистің құрылуы болды. 1795 жылғы Форин офистің басшысының тұрақты орынбасары қызметінің тағайындалуы, оның административті басқарумен қатар, барлық дипломатиялық кадрларды соның ішінде, «саяси» қызметке және кадрлық аппаратты бөлумен айналысты (1796 жылы штабында небары – 14 адам болса, ал 1832 жылы – 23, 1861 жылы – 37, ал 1913 жылы – 52 адам болған) [1,с.22].
      Көпшілік елшілер өз миссияларын екі-үш реттен орындады, бұл өз кезегінде кәсібиліктің басталуының көрінісі. Дипломатиялық қызметтегілер «қызметтік баспалдақ» арқылы жоғары лауазым алуына мүмкіндік туындады. XVIII ғасырдың басында сол кезде қалыптасқан барлық рангтерден өткен елшілер де пайда болды (осындай елшілердің бірі – Ресейдегі I Петр тұсындағы бірінші тұрақты елші Ч.Витворт ). XVIII ғасырдың аяғына қарай 7 дипломатиялық ранг болды [1,с.24].

   Басқару міндеттерінің парламент пен үкімет арасында бөлінуі, дипломатиялық аппаратқа аса қатты әсер ете қойған жоқ. Елшінің қызметіне тағайындау құқы әлі де монарх еншісінде болатын және монархтың шешімі талқылауға түспейтін. Елшілердің таққа жақындығын (елші – мемлекеттің шетелдегі жеке өкілі) басқа да фактілер көрсетеді, олар: бірінші дүниежүзік соғысқа дейін барлық елшілер Құпия Кеңес мүшелері болған; олар британ мемлекеттік протоколдық жетекшілігінде басты орындарды алған еді. 

  XIX ғасырдың екінші жартысына дейін, кіші қызметкерлерді елшілердің өзі және Форин офистің басшылары тағайындаған. 1856 жылдан бері үміткерлерге ауызша емтихан енгізілді. Ал 1906 жылы қабылдау емтихандары міндетті түрде, ауызша және жазбаша тапсырылатын болды. Жалпы конкурстық қабылдау ниет еткендер үшін (әйелдерден басқа) ашық болатын, бірақ мүлік цензі бұқара халықтың орта тап өкілдеріне (жылдық табыс мөлшері – 400 фунт стрелинг немесе 25-30 мың фунт қазіргі уақытпен салыстырғанда) дипломатиялық қызметке жолын жапты. 1919 жылы ғана, шетелдегі елшілерге жалақы төлеу басталғанда, мүліктік цензді алып, орта тап өкілдерін қызметке алу мүмкіндігі туды [1,с.24].

     Құрылымдық жағынан Форин офис:

· саяси басқару буынынан (министр, 3-4 мемлекеттік және кіші министрлер, оның біреуі – Еуро Одақ істерімен айналысатын министр);

· кәсіби басқару буынынан («Ұлы Мәртебелімнің дипломатиялық қызметінің» басшысы, сонымен бірге министрдің орынбасары, оның жеке хатшылығы және тұрақты орынбасардың басқаруындағы бірінші орынбасар мен министрдің орынбасары – директор. Барлығы – кәсіби дипломаттар) тұрады. 
Ағылшындық Сыртқы істер министрлігінің (СІМ) «пирамидасының» негізі болып – қарасытыратын мәселелеріне байланысты біріккен департаменттер (1997 жылы 71 департамент) және одан үлкенірек бөлімдер – директориаттар (жалпы саны - 13) болып табылады. Егер Форин офистің кәсіби және саяси жетекшілерін британдық дипломатиялық қыметтің шыңы деп атасақ, онда оның қуатты негізі болып департаменттер болып табылады. Департаменттерде күнделікті дипломатиялық жұмыстың негізі көлемі орындалады. Ағылшындық Сыртқы істер министрлігінің ерекшеліктеріне олардың көптігі жатады. 70-жылдары департаменттердің саны 70 жетсе, ал 1985 жылы – 64 жетті [7,с.153].

     Форин офистің бөлімдерінің жағдайы аса жоғары емес. Олар кеңесші дәрежесіндегі дипломаттармен басқарылады. У.Уоллес айтпақшы, тек қана Сыртқы істер министрлігі ғана емес, Уайтхолдың басқа да мекемелері «барлық сұрақтарды барынша төменгі деңгейде, бөлім деңгейлерінде шешуге тырысады» [7,с.154-155]. Неғұрлым сұрақтар бөлім деңгейінде шешілсе, соғұрлым Форин офис жетекшілерінің аса маңызды сұрақтарды шешуге баса назар аударады. Бұл принциптің қолданылуын мақұлдауға болар еді, егер шынайы практикада Форин офис дипломаттарға қажет емес шешімді қабылдау үшін, әлде ол туралы басшылыққа хабарламау үшін қолданбағанда.

  Территориялық бөлімдер – Форин офистің анағұрлым тұрақты буыны болып табылады. Елтану бағытындағы кадрларды дайындау және іріктеу жүйесі жалпы өзін ақтап шықты деп айтуға болады. Мамандардың айтуынша, әртүрлі аймақтарда кадрларды дайындау теңдәрежеде емес дейді [7,с.155]. 1975 жылы Форин офисте 182 арабтанушы, яғни территориалдық бөлім қызметкерлерінің жартысына сәйкес келеді. Арабтанушылардың көпшілігін қызметтік бөлімдерге және халықаралық ұйымдардағы қызметтерге бағыттады. Сонымен бірге латынамерикантанушылардың саны территориялдық бөлімдер үшін және сәйкес елдердегі елшіліктер үшін тым аз болды. Данкеннің баяндамасын талқылау кезінде мамандар, кәсіби дипломаттар өздері жаһандық сипаттағы зерттеген оқиғаларды байланыстыра алмайды деген қорытындыға келді. Форин офистің «кең бағыттағы мамандар» [7,с.156] бағдары да сынға түсті. 

   Дәл Форин офистің территориалдық бөлімінде дипломатиялық әдістердің консервативтік түрі орын алған. Қызметкерлер бәрінен де белсендірек жаңашылдықтарға қарсылық көрсетіп, басқа мекемелерден ғылыми орталықтар мен университеттерден сынақтан өтуге көпшілік жағдайда келісе бермейді.   

  Егер территориалдық бөлімдер Ұлыбританияның шетелдермен екіжақты саяси байланыстармен айналысса, екінші топ оперативті-дипломатиялық  бөлімдер – функционалдық – бұл бөлімдер өзге істермен айналысады. Қызметкерлері қазіргі әлемдік саясаттағы өзекті мәселелермен айналысады. Соңғы он-он бес жылда Форин офистің құрылымында функционалды бөлімнің дамуы байқалды. Бұған себеп ретінде, дипломаттардың сыртқы экономикалық, ақпараттық-насихаттау саласында, халықаралық ғылыми-техникалық және мәдени ынтымақтастық салаларындағы белсенділігі ықпал етті. Бұл бөлім қызметінің жаңа бағыты, Ұлыбританияның халықаралық ұйымдарға қатысуы. Функционалдық қызмет Ұлыбританияның Еуро Одаққа мүше болып кіргеннен жаңа қарқынмен дами түсті [7,с.156].

   1973 жылы функционалдық бөлім қызметкерлерінің саны территориалдық қызметкерлер санына 3 есе көп болды. Сәйкесінше осындай көрсеткіш әлі де сақталып келеді. Сыртқы істер министрлігінің реси құжаттарына сәйкес, басшылары функционалдық бөлімді Форин офистің маңызды оперативті буыны деп есептейді [7,с.155]. 

2. Англияның дипломатиялық қызметінің және сыртқы 
саясатының  жүйесі
2.1. Қазіргі уақыттағы Англияның дипломатиялық қызметінің ерекшеліктері
    Әлемдік сахнада халықаралық ұйымдардың көбеюі британ дипломатиялық аппаратының «модернизациялану» процесіне  басты фактор болды. Басшылықтың ықпалымен Форин офистің құрылымы біршама өзгертілді. Қазіргі таңда Ұлыбритания халықаралық ұйымдарда халықаралық келіссөздерді жүргізудегі дипломаттарының кәсіби шеберлігінің арқасында белсенді әрекет етеді.  Форин офис шетелдерге әскери программа құруда көмек көрсетеді, сонымен қатар шетелге әскери мамандар дайындауға қатысады. Әскери мекемелердің ықпалы дипломатиялық аппаратқа да, ағылшын дипломаттарының қызметтеріне де тиеді. Өйткені Форин офистің басшылық құрамының жартысынан көбі әскери институттардан сынақтан өткен. Имперлік әскери колледждегі 1 жылдық оқу қызметтік жоғарылаудың бірден-бір жолы және ол үш-төрт жыл уақыт алатын сынақтан өтуге балама жол болып табылады. Сонымен бірге, осындай сынақтан кейін дипломаттарды барынша жауапкершілігі жоғарғы лауазымға тағайындайды. 

   Британ дипломатиялық қызметінің БҰҰ-на назары, Ұлыбританияның Қауіпсіздік Кеңесіне тұрақты мүше болғандығымен түсіндіріледі. Ұлыбритания бейбітшілікті сақтау, нығайту іс-шараларына белсене қатысады және БҰҰ-ның шеңберінде өтетін жаһандық және аймақтық мәселелерді шешуде қызығушылық білдіреді. БҰҰ-дағы британ дипломатиясының қызметі БҰҰ-ның мамандандырылған бағыты мен бірнеше секторы бойынша Форин офистің БҰҰ департаментімен атқарылады. Департаменттің қызметкерлері ретінде халықаралық ұйымдарда қызмет атқарған біліктілігі мен тәжірибесі бар тұлғалар тағайындалады. 70-жылдардың соңында және 80 жылдары оның қызметкерлері Біріккен Ұлттар Ұйымының қызметінің механизмін  жетілдіруде бірқатар ұсыныстар жасаған болатын [7,с.159].  Мысалға, қарулы қақтығыстардың алғышарттарын болдырмау шаралары, Қауіпсіздік Кеңесінің мүшелері мен сыртқы істер министрлері арасындағы консультацияны қарастыру. Тұрақты жұмыс істейтін «әлемнің ең қауіпті нүктелерінде» болған  «БҰҰ-ның  елшілері» институтын құру проектісін айта кеткен жөн [7,с.159-160]. 
   Форин офистің және шетел мекемелеріндегі жұмыс атқару принципінің негізі – мәселелер мен сұрақтарды мүмкіндігінше төменгі деңгейде қызметінде шешу. Кейбір мәліметтерге сүйенсек, мәселелердің 80-90 пайызы департаменттер деңгейінде министрлердің орынбасарларына жеткізілмей шешіледі. Соңғыларына аса маңызды істер жайында ғана хабарлайды [1,с.28с].

  Министрлердің орынбасарлары арасында келіспеушіліктер туындаған жағдайда, арбитр рөлінде тұрақты орынбасар болады. Мемлекеттік маңызды жағдайларда, мемлекеттің қауіпсіздік мүдделеріне қатысты болса ғана (мысалға, 1982 жылғы Флокленд дағдарысы) Сыртқы істер министрлігінің саяси жетекшілері, сонымен қатар министрдің өзі де қосылады. Қалған жағдайларда министр, оның кабинеті кәсіби дипломатиялық аппараттың қызметкерлеінің ұсыныстары мен ойларына жүгінеді. Осындай жағдайда, оның сыртқы істердегі рөлі сөзсіз өте жоғары болып келеді. 

Форин офис мекемесі

    Ұлыбританияның дипломатиялық мекемесі дәстүрлі функцияларды, үкіметаралық саяси келісімдерді ғана жүргізумен шектелмейді, сонымен қатар мәдени байланыстар сферасына қатысты, халықаралық ақпарат, шет мемлекеттерге көмек көрсету, саяси іссапарлар жүргізу қызметтерін атқарады. Көпшілік мемлекеттерде мұндай қызметтер жеке мекемелерге тапсырылған. 

   Ұлыбританияның дипломатиялық қызметі - британ үкіметінің шетелдердегі уәкілі болып табылады. Соңғы ақпаратқа сүйенсек, қазіргі таңдағы дипломатиялық қызметте әлемнің 170-тен аса мемлекеттерінде қызмет атқаратын 14400 қызметкерден құралған. Жұмыс күшінің үштен бір бөлігі британдық мемлекеттік қызметкерлерінен және үштен екі бөлігі жергілікті масштабтағы елшіліктер мен қызметкерліктерінде жұмыс атқарады [6].

   Өз уақытында В.И.Ленин ағылшын үкіметі «жоғары тәжірибелі буржуазиялық дипломаттардың» қызметін қолданғанын деп атап өткен еді [7,с.8-9]. Ұлыбританияның Сыртқы және одақ істері министрлігі (Форин офис) шетел дипломатиялық өкілдіктерімен біріге отырып, мемлекеттің сыртқы саясатының негізгі бағытын анықтауда және дәстүрлі шешуші рольге ие болуын сақтап отыр. 

   Ұлыбританияның дипломатиялық қызметі елдің мүддесін қорғау және дамыту мақсатында бүкіл әлемдегі жаһандық офистер (Елішіліктер, Жоғарғы комиссилар мен Консулдықтар) жүйесімен қызмет атқарады [6]. 

2.2. Дипломатиялық кадрлар дайындау, іріктеу және оларға қойылатын талаптар
   Екінші дүниежүзілік соғыстан кейін мемлекеттік аппаратты демократизациялау процесі басталып, алғашқы кезекте, оның әлеуметтік базасын кеңейтуі кадрлық дипломатиялық қызметке әсер етті. Нәтижесінде бүгінгі күні қызметке алынатын дипломаттардың тек қана үштен бірі ғана – Оксфорд пен Кэмбридж колледждерінің түлектері (жарты ғасыр бұрын олардың үлесі 90-95 пайызды құраған болатын). 1995 жылы қызметке қабылданған әйелд  адамдардың саны алғаш рет ер адамдардың санынан басымырақ түседі. Бүгінгі күні британдық кәсіби диплолматтардың төрттен бірі - әйел адамдар, олардың ішінде – 9 елші. Осыған қарамастан, XX ғасырдың басында қалыптасқан   дипломатиялық кадрларды іріктеу, дайындауға қойылатын талаптар қатты өзгеріске ұшырамаған [1,с.28-29]. 1917 жылдың өзінде Э.Сатоу қысқа анықтама берген: дипломат «білімді джентельмен» болуы керек. Ал қазір бұл анықтамаға – «білімді леди»-ді қоссақ болады. Жоғарыда атап өткен критерий қазірдің өзіндеөз күшін жоғалтқан жоқ [1,с.29].  

   Классикалық үлгідегі саясаттанушылық, құқықтық және жалпыгуманитарлық дайындық, тәрбиелілік пен жақсы мәнерлер, психиканың орнықтылығы – дипломатиялық қызметтің лауазымына үміткерлерге қойылатын ең басты талаптар  [8,с.495].  
  Білімді және қабілетті тұлға, британдық мамандардың ойынша (мысалға, алдыңғы уақыттағы Ұлыбританияның БҰҰ бас пәтері Женевадағы өкілі Питер Маршалл), «өзінің  үлкен әріптестерін бақылай отырып өзіндік жеке тәжірибе жинай алады» және қызмет кезінде арнайы, кәсіби біліктілікті де қалыптастыра алады [1,с.29].   Осы тұжырымдарға сүйене отырып, кәнігі британдық дипломатияның жетекшілері дипломатиялық кадрларға арнайы университеттерде және университеттен кейін дайындық жүргізудің қажет емес екендігін айтады. Қызметте жүріп, кәсіптің «даналығын» игере алатын кадрларды анықтау мақсатында Ұлыбртанияда 40-жылдардың соңынан конкурстық жүйе қалыптасып, қазіргі күні де бұл жүйе сақталып отыр. Соңғы ақпаратттарға сүйенсек, жоғарғы дәрежелі қызметке үміткерлердің сан бір орынға 120 адамды құраса, ал басқа – «орындаушы» дәрежесіне – бір орынға 86 адамды құрады [1,с.29-30].  

  Кадрлық дипломатиялық персонал 2 негізгі разрядқа (санат)бөлінген:

1. «А» - басқарушылық санаты. Осы санаттағы қызметкерлердің жұмысының негізгі бағыты саяст талдауболып табылады. Олар шетел өкілдіктеріне 3-ші және 2-ші хатшы лауазымына ие болады. «А» санатындағы қызметкерлер өздерінің «Е» санатындағы әріптестеріне қарағанда қызмет баспалдағымен жылдам көтеріледі. Бұл санатты Ұлыбританияның басым көпшілігін Форин офистің елшілері мен мен кәсіпқой жетекшілері құрайды.  

2. «Е» - орындаушылық санаты. Бұл санаттағы қызметкерлер негізінен консулдықдықтарда, ақпаратты анықтау, сауда-экономикалық, мәдени және басқа да қызмет бағытында, «жоғары саясатқа» қатысты емес жұмыстармен айналысады. Төменгі дәрежеден жоғары дәрежеге көтерілуі қызметінің орта тұсында (5-деңгейдегі қызмет рангісі) болады [8,с.495].  

Басқарушылық санттағы дәрежелі қызметке қабылдану үшін, үміткер конкурстық сындар жүйесінен өтуі тиіс (жыл сайын 205 мың үміткерлердің ішінен 23-25-і ған қабылданады). [1,с.30].  Конкурс Сыртқы істер министрлігінің жоғарғы буыны мен шетел жоғарғы оқу орындарынан шенеуніктерінің қатысуымен Азаматтық (мемлекеттік) Іріктеу Комиссиясыынң ұйымдастырылуымен және ашылуымен жүргізіледі. Үміткер комиссияға келесі құжаттарды тапсырады: 

1. британдық азаматтық туралы;

2. оқу орындарынан кепілгерлік;

3. үміткердің қалауымен басқа да құжат түрлері [8,с.496].  

    Егер жоғарғы оқу орнының дипломы болмаса, алдын-ала емтихан тапсыру шарт. Үміткерлердің жасы – «А» разряды үшін 32 жас болса, «Е» разряды үшін 45 жастан үлкен болмауы керек. Сынақ басталмастан үміткерлерге олардың барлық құжаттары тексерілетінін ескертіледі. 

  Бірнеше күнге жалғасатын емтихандардың әдіснамасы келесі негізгі принциптерге сүйенеді:

· емтихандық процесстің үзіліссіздігі;

· сынақтың әр түрлерінің алмасуы жазбаша жұмыстар (шғарма, тесттер және т.б.), ситуациялық сипаттағы тапсырмаларды шешу, топтағы оқу дискуссиялары, отырыстар;

· емтихандарды қабылдау комиссияның штаттық қызметкерлері, кәсіпқой-психологтар және кадрлық дипломаттармен бірге қабылданады [1,с.30].  

  Сынақтардың әр түрлігіне байланысты бағалау шкаласы қолданылады,  жеке көрсеткіштерге, мысалға «өзіндік жеке талдау жасау біліктілігі», «стресстік жағдайда жұмыс атқара алу қабілеті», «байланысқа бейімділік»  (осындай көрсеткіштердің жалпы саны – 11) және басқада қабілеттірі ескеріледі. Әрбір көрсеткішке 1 балдан қойылады, сосын қорытынды емтихан бойынша қортынды баға шығады, ал ең соңында – барлық емтихандардың жиынтығы көрсетіледі. Ең көп балл жинаған үміткерлерді (үміткерлер саны бос орын санынан асып кептеуі керек) Жоғарғы Іріктеу комиссиясы бақылап, соңғы әрі нақты кәсіби жармдылығын анықтайды [8,с.496].  

  Жұмысқа алынған қызметкерлер, жақынарада Ұлыбританияның дипломатиялық өзкілдіктеріне және шетелдердегі кіші дипломатиялық қызметке (3-хатшы дәрежесінен төмен болмайды) тағайындалады. Жас дипломаттарды дайындау ызметке тағайындау алдында минимальды түрде жүргізіледі. Қызметтің жетекшілері келесі принципті ұстанады: «Дипломатия -  бұл дипломатқа қажетті білім мен біліктіліктің  нақты шекарасы жоқ кәсіп» [1,с.30-31].  

   Жақында ғана Форин офистің оқу бөлімі бастауыш дипломаттарға кішігірім арнайы курстар жүргізеді:

а) әлемдік экономика және қаржы туралы;

б) дипломатияда жңа ақпараттық технологияларды қолдану әдістемесі;

в) басқарушылық қызметегі жаңашылдықтар және т.б.

   Кейбір жағдайда оларды ірі фирмаларға, банктік мекемелерге және университеттерге бағыттайды. Арнайы және тілдік дайындық  (көбіне Форин офистің өзінің жеке лингвистикалық центрінде өткізіледі) даралық түрінде және дара жоспар бойыша жүргізіледі. Жалпы, британдық Сыртқы істер министрлігі өзінің жеке ресурстарымен қамтуға тырысады. Жоғарғы оқу орындарымен тұрақты байланыс орнатпайды.

   Британдық дипломатиялық қызметінде 10-шы ең кіші лауазымға, канцелярияның қызметкерлеріне конкурстық сынақсыз қабылданады. [8,с.497].   9-шы ранг атқарушылық разряд қызметіне конкурстық сынақтан өткен тұлғаларға беріледі. Жас дипломаттарға, 3-2-ші хатшылардың лауазымына сәйкес, 8- ші немесе 7-ші басқарушылық разряд бойынша тағайындалады. 7-ші ранг егер қабылданушының беделді жоғарғы оқу орнын бітірді деген дипломы, практикалық және ғылыми салада тәжірибесі бар болса және жас мөлшері – 26 және жоғары болса  тағайындалады.

  6-шы ранг, консулдық қызметтің сауда-экономикалық, ақпараттық сұрақтары бойынша 1-хатшы қызметімен сәйкес келеді, бұл ранг атқарушылық разряд бойынша қызмет атқарып жатқан дипломаттарға тағайындалады. Көпшілік дипломаттар үшін, ол – дипломатиялық қызметінің төбесі болып табылады. Оларға 5-ші рангтің тағайындалуы Форин офистің арнайы қорытындысының осы тұлғаның саяси және жетекшілік сипаттағы жұмысқа жарамдылығын тексергенде ғана болады. «А» разрядындағы 5-ранг алдын-ала шарттарсыз 7-ден кейін тағайындалады.

   Жалпы қызметтік баспалдақпен көтерілу «А» разряды бойынша 5-ші рангты 29-30 жас мөлшерінде тағайындалса, «Е» разрядында 36-40 жас мөлшерінде тағайындалады [1,с.31-32].  

   5-ші ранг деңгейінде екі разрядтың бірігуі болады. 60-жылдардың соңында 5-ші ранг деңгейінен бастап, персоналды біріктіру шешімі қабылданды. Сол уақытта атқарушылық буыннан басқарушылық буынға өту өте сирек болатын. Фултоннның комитетінің ұсыныстарын қарастырып, үкімет шешім қабылдайды. Нәтижесінде 70-жылдардың басында саяси жұмыстарда 1-хатшы. Кейбір жағдайда саяси канцелярия лауазымында алдында «Е» разрядында қызмет еткен диплосматтар тағайындалатын болды. Дипломатиялық иерархияның «шыңына» жеткен «атқарушылық» қызметтегі қызметкерлер басконсул немесе  елші лауазымына тағайындалады. Бұл лауазымдарға міндетті демалысқа шығатын 55-57 жасқа келгенде тағайындалады ( 60 жыл бойы британ дипломатиялық қызметінде). Өз кезегінде «А» разрядындағы дипломаттар лауазымдарын және сәйкес рангтерін 45 жас мөлшерінде, кейде оданда ерте алады. 

   9-шы және 4-ші ранг (атташе лауазымынан кеңесші лауазымына дейінгі аралық) бойынша қызметке көтерілу әрбір рангте қызмет атқару және қызметкерлерге  персоналдық сипаттамалар конкурсы бойынша Форин офистің департаменттері мен елшіліктің жетекшілерімен жүргізіледі. Ақпараттарға сүйенсек, бұл конкурс арнайы өткізілмейді [8,с.499]. 

  Дипломаттардың жоғарғы үш рангтің біреуіне өтуі «жоғарғы іріктеу комиссиясының» ұсынысымен және министрмен бекітіледі. Қызмет басшысы (министрдің тұрақты орынбасары) премьер-министр болып тағайындалады. Дипломаттардың жоғарғы лауазымға өтуі үшін қызметтік тәжірибесін 2-3 функционалдық және 2-аймақтық мамандандырылудан тұруы шарт. Жоғарғы буын дипломаттарының өмрбаянын зерттей отырып, олардың көпшілігінде Римдегі НАТО колледжінде дайындықтан және басқа да жоғарғы әскери оқу мекемелерінде өткендігі анықталды [1,с.33-34].  

   1-3-ші рангтегі дипломаттар кәсіби дипломатиялық қызметтің  жетекші шыңын құрайды. Олардың қатарымен британ дипломатиялық өкілдігінің, министрдің бірінші орынбасары мен орынбасарлары қызметінің жұмыс орындары толығады [8,с.499].

    Кәсіби дипломатиялық қызметтің басшысы - әрдайым бірінші рангтегі дипломат болады. Қорытындылай отырып, айта кету керек британдық кәсіби диплломатиялық қызметтің аппараты дипломатиялық қызметке қабылдар алдында және рангтерді тағайындауда  қызметкерлердің ерекше біліктілігене және іскерлігіне назар аударылады. 

  Қызмет жетекшілері, Азаматтық қызмет комиссиясы сияқты ұлттық азшылыққа және бөлек әлеуметтік топтарға артықшылықтар мен жеңілдіктер көрсетпейді. Оларды есептеуінше, сынақтың ашық әрі тең түрде өтуі дипломатиялық қызметтегі кәсібилікті жоғары дәрежеде сақтауға септігін тигізеді. Қызмет бойынша көтерілу бәсекелестік жағдайында өтіп, нәтижесінде дипломаттардың бір бөлігі қызметтен шығуға мәжбүр болады. Бірақ олардың қызмет атқару уақытына сәйкес, зейнетақысы сақталады.  Жетекшілік дипломатиялық қызметке мінсіз кәсіпқой қызмет атқарған жоғары рангтік қызметкерлер тағайындалады. Дипломатиялық қызметтің басшылығы британдық дипломатиялық мекемелердің саяси-талдаушылық жұмысы орталық қызмет болып табылады деген дәстүрлі көзқарас ұстанады. Саяси талдау саласындағы және олардың қызметпен байланысына мамандандырылған қызметкерлерге, рангті тағайындаған кезде жеңілдіктер мен артықшылықтар қарасытырылады. 

   Британдық дипломатияның ұйымдастырылу формасы практика жүзінде дипломтияның кәсіби дипломаттардың бастапқы классикалық анықтамасын жүзеге асырады. Осы анықтама негізін дипломатия теориясының   классиктері (Г.Никольсон) ғана емес, сонымен қатар қазіргі уақыттағы зерттеушілер (мысалға, Ж.де Магальеш португалиялық автор) салды [1,с.35].  Сыртқы саясат бағытын анықтауда барлық дипломатиялық құралдар кадрлық дипломатиялық қызметтің қолында. Оның орталық аппаратты және шетел өкілдіктеріндегі орны мен ролі дипломатиялық байланыстар туралы 1961 Вена конвенциясындағы көрсетілмеген мүмкіндіктерге де ие. Дипломатиялық кадрлардың ауыспаушылығы – британ дипломатиясының тұрақтылығы мен сабақтастығын кепілі болып табылады. Тұрақтылықты мысалы ретінде, британ Сыртқы істер министрлігі нің онжылдықтарға арналған және тұрақты мақсаттары мен жоспарларының бар болуы.

  Қазіргі халықаралық дамудың талаптарына жауап ретінде Ұлыбритания жаңа, паралель дипломатиялық қызмет құрылымын құрмай, керісінше, дипломатиялық мекемелердегі дәстүрлі тапсырмаларды орындауға бағытталады. Нәтижесінде дипломатиялық аппарат жалпы кішігірім және аз қаржыны талап етеді [8,с.502].

Жалпы британ дипломатиялық қызметінің  рангтерінің және қызметтерінің  құрылымы бүгінгі күні келесідей көрінеді:













   Дипломатиялық кадрлар – дипломатиялық қызметтегі қызметкерлердің жалпы атауы [10,с15].

   Дипломатиялық кадрлардың жоғарғы кәсіби қабілеттері қатаң заңнамамен емес, ал қарапайым құқық пен дәстүрлер, дипломаттардың жоғары тарихи қалыптасқан әлеуметтік статусы және олардың кәсібінің қоғам алдында беделді болуымен қамтамасыз етіледі. Дипломаттардың өзіндік жеке қабілеттері мен кәсіпқойлығы, сонымен қатар – адалдығы, өзінің кәсібіне қызығушылығы, өз ісіне берілгендігі және т.б. қасиеттері аса зор маңызға ие [1,с.36].

  Жоғарыда аталған ақпаратқа сүйене отырып, Ұлыбританияның дипломатиялық қызметі – элитарлық, корпоративтік институт, «кәсіби бюрократияға» орталықтандыру болып табылады. Өзінің демократиялық емес құрамы үшін, ол парламент және баспасөз беттерінен үлкен сынға ұшырайды. Белгілі, қазіргі уақытта Ұлыбританияның дипломатиялық қызметіне тапсырудың еш кедергілері жоқ. Алайда, кедергі деп қызметке қабылданудың қиын және көпсатылы емтихандардың  болуы, басқаша айтқанда өзіндік оқуту цензінің болуы. Кәсіби дипломатиялық қызметтің құрамының демократизациялануы елдің көпшілік таптарының элитарлық жоғарғы оқу орындарына түсу көрсеткіші кеңейген тұста болады.       

Қорытынды

   Дипломатия – мемлекеттің қолындағы ең маңызды қару болып табылады. Тарих көрсеткендей, ал қазіргі халықаралық жағдай дәлелдеп отырғандай, бірде-бір мемлекет басқа мемлекеттер ішінде қанағаттанарлықсыз орында қалғысы келмейді және жақсы ұйымдасқан дипломатиялық қызметсіз саясатын жүргізе алмайды. 

   Ағылшын дипломатиясы өз елінің мүддесін іскерлікпен қорғайды. Англияның премьер-министрі және сыртқы істер министрі Г.Пальмерстон XIX ғасырдың ортасында дипломатиялық қызметтің мақсатарын келесідей тұжырымдаған болатын: «Англияның тұрақты жаулары мен тұрақты достары жоқ. Оның тек қана тұрақты мүддесі ғана бар». Ал, консервативтік үкіметтің сыртқы істер министрі М.Рифкинд қазіргі ағылшын дипломатиясының мақсатын: «Британдық мүдделерді сақтау британ сыртқы істер министрлігінің жалғыз жұмысы болуы керек», - деп айтқан еді.

   Мемлекетке білімді, тәжірибелі, өз ісінің маманы бола алатын дипломаттар қажет. Қоршаған ортада болып жатқан өзгерістер мен өз мемлекетіндегі өзгерістерге бейімделе алатын жан-жақты тұлға дипломатты дайындау керек. Ал бұл қызметті жүзеге асыратын негізгі мекеме – дипломатиялық қызмет мекемесі.

   Британ дипломатиялық қызметін ұйымдастырудың негізінде формальді-бюрократиялық үлгі қолданылады. Сыртқы істер мекемесінің практикалық қызметіне қоғамның, парламенттің, академиялық ғылымдардың әсері мен ықпалы соғыстан кейінгі уақытта, ең бастысы Ұлыбританияның Еуропалық Қауымдастыққа қосылғанымен, оның әсері мен ықпалы аз мөлшерде болды. Британ дипломатиялық қызметінің иерархиялық құрылымы, дипломатиялық кадрлардың элитарлығымен, жоғары дәрежедегі құпиялық пен өз ісіне беріктігімен, қызмет атқарудағы ерекше әдістерімен ерекшеленеді. Осы үшін дипломатиялық қызмет Ұлыбританияның саяси ортасында әділ сынға ұшырайды. Алайда, дипломатиялық қызметтің ерекше эффектілігін, мәселелерді шешеудегі ыңғайлы әдістерді қолдану және оны жоғары кәсіби деңгейде атқарылуын жоққа шығара алмаймыз.

  Ұлыбритания – дәстүрлердің елі, бірақ бұл сипаттама аз мөлшерде оның дипломатиясына қатысты. 60-жылдардың басынан британдықтар 4 рет дипломатиялық қызметінде реформалар жүргізген болатын. Олар әртүрлі жаңашылдықтар енгізгенімен, кейде ірі, кейде аз маңызды, бірақ мұндай өзгерістер дипломатиялық жүйені тек қана жақсарта түсті. 

Қосымшалар

1. Форин офистің белгісі (ені)

2. Джордж Каннинг, ағылшындық саяси қайраткер және сыртқы істер министрі

Жоғары ранг (1-3)


Британ дипломатиялық қызметінің басшысы, министрдің орынбасары, елшілер, уәкілдер





4-ші ранг


(кеңесші, бас консул)


Форин офистің басшылары





6-шы ранг 


(1-хатшы)


«Е» разряды





5-ші ранг 


(1-хатшы





7-ші ранг


(2-ші хатшы)


«А» разряды





7-ші ранг


(2-ші хатшы)


«Е» разряды





8-ші ранг


(3-ші хатшы)


«А» разряды





9-шы ранг (атташе)


«Е» разряды

